
湘弦曲

作者：荘南傑　唐

本作品收錄於《全唐詩/卷470》

楚雲錚錚戞秋露，巫雲峽雨飛朝暮。

古磬高敲百尺樓，孤猨夜哭千丈樹。

雲軒碾火聲瓏瓏，連山卷盡長江空。

鶯啼寂寞花枝雨，鬼嘯荒郊松栢風。

滿堂怨咽悲相續，苦調中含古離曲。

繁弦響絶楚魂遥，湘江水碧湘山綠。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

